
MULEJ, AGHMEL LI NARAW

Hasra li hawn hafna li dejjem jegirdu bi Isienhom. Bhal donnu fuq ghajnejna ghandna
ghamad li ma jhalliniex naraw it-tajjeb u s-sabih, u ghalhekk facli naqghu fil-pessimizmu u
naqtghu qgalbna. Ghalhekk facli jsehh dak li jghid il-qawl: meta aghma jmexxi lil aghma, it-
tnejn jaqghu fil-hofra.

Fir-rakkont tal-Vangelu (Gw 9:1-14), il-veru aghma ma huwiex dak li twieled aghma, imma
|-komunita religjuza ta’ zmienu. Fil-fatt, hu kien skartat kemm mill-genituri u kemm mill-
komunita. Il-genituri tieghu semplicement ¢ahduh ghax ma ridux ikollhom x’jagsmu mieghu,
filwaqt li I-komunita ggudikatu bhala midneb u skomunikawh — “kec¢cewh ’il barra”.

Bl-azzjoni tieghu Gesu jaghti d-dawl li din il-persuna mwielda ghamja, imma aktar minn
hekk jipprova jiftah ghajnejn il-komunita biex hekk tkun tista’ tara ahjar l-ghegubijiet ta’ Alla
li hafna drabi ma narawhomx bl-ghajnejn tal-gisem. Bl-intervent tieghu, Gesu jbexxgilna
ghajnejna halli napprezzaw li kull persuna ghandha d-dinjita singulari taghha u li ma hemm
xejn li jista’ jhassar din id-dinjita umana. Kull persuna ghandha tigi rrispettata, mahbuba,
meghjuna u milqugha, ikun xi jkun l-isfond tal-istorja taghha jew ta’ familtha.

Meta llum intom il-Legjunarji ta’ Marija qeghdin iggeddu l-impenn taghkom ghall-
appostolat, nirrakkomandalkom biex ma taqghux fil-ghama, ghax inkella hemm jikber ir-
riskju li niddisprezzaw lill-bniedem u nhaffu biex niskomunikawh mill-gemgha. Anzi, jekk
ghajnejna jinghalqu, ahna kapaci narmu dik 1-okkazjoni li minkejja li ma tkunx perfetta, taf
tkun opportunita biex fiha “jidher 1-ghemil ta’ Alla”. Il-bniedem tal-fidi jemmen li Alla jaf
johrog il-ward mix-xewk billi jibdel gaghda negattiva, ta’ dulur u sahansitra ta’ mewt
f’okkazjoni biex jimmanifesta l-imhabba tieghu. Gesu nnifsu gal dan meta Marija u Marta
galulu li huhom Lazzru kien marid: “Din mhix marda tal-mewt, izda hi ghall-glorja ta’ Alla,
biex biha tinghata glorja lill-Iben ta’ Alla” (Gw 11:4).

Jekk ikollna l-attitudni tal-komunita religjuza ta’ zmien l-imwieled aghma (atteggjament ta’
gudizzju 1i jeskludi, jikkundanna u jbarri lil dak li jkun), jista’ jigri li nkunu nitfghu taht
riglejna grazzji kbar. Ghalhekk il-komunita ekklezjali (u l-gruppi fi hdanha) trid tkun
b’ghajnejha miftuha berah biex taghraf iz-zerriegha t-tajba li xi drabi kapaci tkun mohbija u
mdennsa fit-tajn tal-hajja. Nehtiegu din il-hila vizwali mhux tant biex nindividwaw l-ikrah
(dak li hu ikrah jimmanifesta ruhu wahdu) imma biex nohorgu fid-deher it-tajjeb li hemm fil-
persuna u f’dik is-sitwazzjoni partikulari, ukoll jekk dan it-tajjeb huwa ftit. Jekk fl-ghalga
jkun hemm sikrana mal-qamh, ma ninhlewx mas-sikrana u nittraskuraw il-qamh. Ahna
nigbru l-qamh u Hu jiehu hsieb il-haxix hazin. Ma nistghux ma nkunux kapaci nintebhu
x’inhuma x-xewqat, il-bezghat u t-tamiet tal-bniedem tal-lum. F’dawn il-grajjiet tal-bniedem
jaf ikun hemm ix-xenqa ghal Alla jekk mhux ukoll 1-azzjoni ta’ Alla nnifsu. Imma jekk il-
vizjoni taghna tkun werca jew imcajpra, nirriskjaw li bl-istess intervent taghna ahna
nisfrattaw dan il-process ta’ grazzja — nipperikulaw li biex innaqqu s-sikrana, naqilghu I-
gamh!



Meta Samwel mar ghand Gesse biex jidlek lill-maghzul tal-Mulej, ghall-ewwel infixel ghax
bl-ghajnejn ta’ bniedem ma setax jara kandidat idonju ghal din il-missjoni! Spiss jigrilna 1-
istess fix-xoghol Legjunarju meta nharsu lejn ir-realtajiet ta’ madwarna bl-ghajnejn mudlama
taghna! Bhal Samwel nirriskjaw li nitilfu I-mument ta’ grazzja ghalina u ghall-ohrajn ghaliex
inharsu bl-ghajnejn taghna ta’ bnedmin imperfetti. Min ghandu nuccali iswed, bir-ragun li se
jara d-dlam.

Din il-vizjoni gdida nehtiguha mhux biss biex inharsu ’l barra minna u hekk naraw ahjar
x’qed jinbet madwarna, imma rriduha wkoll bhala Knisja (u bhala Legjun ta’ Marija) biex
inharsu fina nfusna u lejna nfusna. Ghax kif nistghu nagraw is-sinjali ta’ Zminijietna jekk ser
nibgghu ma niccekkjawx il-vista ta’ ghajnejna jew ma nibdlux in-nuccali? Iz-zZminijiet
jinbidlu u l-komunita ekklezjali (u I-Legjun ta’ Marija) ma tistax tibqa’ barra minn dan il-
process ta’ bidla. Filwaqt li nibqghu sodi fil-fidi taghna f’Gest Kristu u fil-verita tal-Vangelu,
l-atteggjamenti u 1-hidmiet taghna jridu jinbidlu skont iz-zZmien. Ghalhekk ma nistghux
naghlqu ghajnejna biex niflu lilna nfusna. M’hemmx aghar milli nserrhu fuq il-konformizmu
u naghzlu li ma nibdlu xejn biex insalvaw it-tradizzjoni. Min ghandu dan l-atteggjament
huwa aghma.

Kristu huwa dak li jmur ifittex lill-aghma mfejjaq imma rrifjutat mill-ghomja. Huwa fuq dan
l-ezempju ta’ Gesu li ahna nehtiegu nfasslu l-appostolat taghna. Ahna ghandna nfittxu lil
dawk 1li huma skomunikati jew ihossuhom skomuninkati mill-komunita ekklezjali u
nghinuhom jifthu ghajnejhom biex jintebhu kemm Alla jhobbhom.

Inheggigkom fis-sejha u I-missjoni Legjunarja taghkom biex bhala Legjun ta’ Marija tahdmu
biex tiksbu din il-vizjoni mgedda u tharsu lejn id-dinja kif kien ihares lejha Gesll. Imma biex
tistghu taghmlu dan, itolbu lill-Ispirtu s-Santu jghinkom taraw b’mod imgedded lilkom
infuskom u I-ghagda taghkom. Il-grazzja ta’ Alla ghandha gawwa li tehles lil ghajnejna minn
dak il-gxur li jitrabba maz-zmien u ma jhalliniex naraw ir-realta ta’ madwarna bil-potenzjal
pozittiv li fiha.



